
       ᑐᓴᒐᒃᓴᖅ ᓴᖅᑭᑎᑕᐅᔪᖅ 
 
 

 
ᒥᑦᑎᒪᑕᓕᖕᒥᐅᑦ ᖁᕕᐊᓲᑎᖃᖅᐳᑦ ᒪᑐᐃᖅᑕᐅᓪᓚᑦᑖᕐᓂᖓᓂᒃ ᓄᓇᓕᖕᒥᐅᑦ 

ᐱᙳᐊᕐᕕᒋᓕᖅᑕᖓᑦ 
  
ᒥᑦᑎᒪᑕᓕᒃ, ᓄᓇᕗᑦ (ᒫᔾᔨ 25, 2008) – ᒥᓂᔅᑕ ᓕᕙᐃ ᐹᕐᓇᐸᔅ, ᑭᒡᒐᖅᑐᖅᖢᓂᐅᒃ ᓄᓇᓕᖕᓂ ᒐᕙᒪᒃᑯᓐᓂᓗ 
ᒥᓂᔅᑕᕆᔭᐅᔪᖅ ᓚᕖᓂᐊ ᐳᕋᐅᓐ, ᐅᓪᓗᒥ ᖁᕕᐊᓲᑎᖃᖅᑕᐅᔪᑦ ᒪᑐᐃᖅᑕᐅᓪᓚᑦᑖᒃᓕᖓ ᒥᑦᑎᒪᑕᓕᖕᒥᐅᑦ ᓄᑖᖅ 
ᐱᙳᐊᕐᕕᒋᓂᐊᓕᖅᑕᖓᑦ. ᑖᓐᓇ $4.33-ᒥᓕᐊᓂᒃ ᐊᑭᖃᓚᐅᖅᑐᖅ ᐱᓕᕆᐊᖑᔪᖅ ᑲᑐᔾᔭᐅᓚᐅᖅᐳᖅ ᐅᑯᖕᓄᙵ, 
ᑲᓇᑕᒥ-ᓄᓇᕗᒻᒥ ᐱᕙᓪᓕᐊᑎᑦᑎᓂᕆᔭᐅᓪᓗᓂ ᐅᑯᑎᒎᓇᖅ, ᓄᓇᓕᖕᓂ ᐊᖏᔫᑎᓄᑦ ᑮᓇᐅᔭᖁᑎᒋᔭᐅᔪᓂᑦ.  
 
“ᖁᕕᐊᓱᒃᑐᒻᒪᕆᐅᕗᖓ ᐃᑲᔪᕈᓐᓇᕋᒪ ᒥᑦᑎᒪᑕᓕᖕᒥᐅᓂᒃ ᖁᕕᐊᓲᑎᖃᖅᑎᓪᓗᒋᑦ ᑖᔅᓱᒥᖓ ᐱᐅᔪᒻᒪᕆᖕᒥᒃ 
ᐃᓚᓕᐅᔾᔭᐅᔪᒥᒃ ᓄᓇᓕᖕᓄᑦ,” ᒥᓂᔅᑕ ᐹᓇᐸᔅ ᑕᐃᒪᓐᓇ ᐅᖃᓚᐅᖅᑐᖅ. “ᑖᓐᓇ ᐱᕚᓪᓕᖅᑎᑦᑎᔾᔪᑕᐅᔪᖅ 
ᐊᒃᑐᐊᓂᖃᖅᐳᖅ ᐱᓕᕆᒻᒪᕆᒍᒪᓂᕆᓯᒪᔭᑦᑎᓐᓄᑦ ᐊᖑᒻᒪᑎᔪᒪᓪᓗᑕ ᓄᓇᕗᒻᒥᐅᑦ ᐊᖏᔫᑎᓄᑦ ᐱᕙᓪᓕᐊᓂᖏᓐᓄᑦ 
ᐊᓂᒍᖅᑎᓐᓇᓱᒋᐊᖃᖅᐸᒃᑐᓂᒃ ᓄᓇᓕᖕᓂ.”  
 
ᑖᓐᓇ ᓄᑖᖅ ᐱᙳᐊᕐᕕᒃ ᐊᖏᓂᖅᓴᐅᕗᖅ ᐱᕕᖃᖅᑎᑦᑎᖃᑦᑕᕐᓂᐊᖅᖢᓂᓗ ᒥᑦᑎᒪᑕᓕᖕᒥᐅᓂᒃ 
ᑲᑎᑦᑐᓐᓇᖅᑎᑦᑎᕙᒡᓗᓂ ᖁᕕᐊᓱᖃᑎᒌᒃᑎᑦᑎᔪᓐᓇᖅᐸᒡᓗᓂᓗ ᓄᓇᓕᖕᒥᐅᑕᐅᓂᕐᒥᓄᑦ. ᑖᓐᓇ ᐊᖏᔪᓄᑦ 
ᐱᕚᓪᓕᕈᑕᐅᓂᐊᖅᑐᖅ ᐊᖏᖅᑕᐅᓚᐅᖅᓯᒪᕗᖅ ᓯᑎᐱᕆ 20, 2006-ᖑᑎᓪᓗᒍ ᐱᔭᕇᖅᑕᐅᓚᐅᖅᖢᓂᓗ ᑎᓯᐱᕆ 
2007-ᖑᓕᖅᑎᓪᓗᒍ. ᑖᓐᓇ ᐱᓕᕆᐊᒃᓴᖅ ᓇᓗᓇᐃᖅᑕᐅᓚᐅᖅᓯᒪᔪᖅ ᓯᕗᓪᓕᖅᐸᐅᔾᔭᐅᔭᕆᐊᖃᖃᑕᐅᓂᖓᓂᒃ 
ᓄᓇᕗᒻᒥ ᓄᓇᓕᖕᓂ ᐊᖏᔫᑎᓄᑦ ᐅᖃᐅᔾᔪᐃᔩᑦ ᑲᑎᒪᔨᕋᓛᖏᑦ 2006-ᖑᑎᓪᓗᒍ ᓄᓇᕘᓕᒫᒧᑦ ᓄᓇᓕᖕᓄᑦ 
ᐅᖃᖃᑎᖃᕐᓂᐊᕐᓂᕐᒧᑦ ᐳᓚᕋᖅᑎᓪᓗᒋᑦ. 
 
ᐊᖏᔫᑎᓄᑦ ᑲᓇᑕᒥᐅᑦ ᓄᓇᓕᖕᓂ ᐊᔫᑎᓄᑦ ᑮᓇᐅᔭᖁᑎᒋᔭᖏᑦ ᐃᑲᔪᖅᐸᒃᐳᑦ ᒥᑭᓐᓂᖅᓴᓂᒃ ᓄᓇᓕᖕᓕᓂᒃ 
ᑲᓇᑕᓕᒫᒥ ᐊᖑᒻᒪᑎᑎᓐᓇᓱᒃᖢᒋᑦ ᐊᖏᔫᑎᓄᑦ ᐱᔭᕆᐊᖃᖅᑕᖏᓐᓂᒃ ᒪᑯᑎᒎᓇᖅ, ᐃᒪᕐᒧᑦ ᑭᓈᓗᖕᒧᓪᓗ 
ᑲᒪᒋᔭᐅᕝᕕᐅᕙᒃᑐᓄᑦ, ᐃᓕᖅᑯᓯᑐᖃᕐᓄᑦ, ᑭᐱᙳᐃᔭᖅᑎᑦᑎᓂᕐᒧᑦ, ᐳᓚᕋᖅᑐᓕᕆᓂᕐᒧᑦ ᒪᑯᓄᖓᓗ, 
“ᐅᖅᑰᓯᕙᓪᓕᐊᑎᑦᑎᙱᑦᑐᓄᑦ” ᐱᓕᕆᐊᖑᖃᑦᑕᖅᑐᓄᑦ ᒥᑭᒡᓕᒋᐊᖅᑎᑦᑎᕙᒃᑐᓄᑦ ᓄᓇᓕᖕᓂ ᐊᕙᑎᒥᒃ 
ᐊᒃᑐᖅᓯᕙᖕᓂᕆᔭᐅᔪᓄᑦ. ᓄᓇᕗᒻᒥ ᑕᒪᓐᓇ ᑮᓇᐅᔭᖁᑎᒋᔭᐅᔪᖅ ᐊᐅᓚᑕᐅᕙᒃᐳᖅ ᒐᕙᒪᑐᖃᒃᑯᓐᓄᑦ.   
 
ᐅᑯᐊ, ᑲᓇᑕᒥ-ᓄᓇᕗᒻᒥ ᓄᓇᓕᖕᓂ ᐊᖏᔫᑎᓄᑦ ᑮᓇᐅᔭᖁᑎᒋᔭᐅᔪᓄᑦ ᐊᖏᖃᑎᒌᒍᑎᓂ ᐊᐅᒡᒎᓯᑎ 2005-ᖑᑎᓪᓗᒍ, 
ᒐᕙᒪᑐᖃᒃᑯᑦ ᐊᕕᒃᓯᒪᓂᐅᔪᓂᓗ ᒐᕙᒪᒋᔭᐅᔪᑦ ᐊᑐᓂᑦ ᐊᑐᕐᓂᐊᓪᓚᑦᑖᒃᓂᕋᓚᐅᖅᓯᒪᔪᒃ $16-ᒥᓕᐊᓂᒃ ᑖᒃᑯᓇᙵᑦ 
ᑮᓇᐅ.ᓂᑦ, ᐃᒪᐅᔪᑦ ᑕᒪᑐᒧᖓ ᓄᓇᓕᖕᓂ ᒐᕙᒪᒋᔭᐅᔪᑦ ᓂᕆᐅᒋᔭᐅᕝᕕᐅᓪᓗᑎᒃ ᓇᓕᒧᒃᓱᖅᑐᓂᒃ 
ᓴᖅᑭᑎᑦᑎᓂᐊᕋᓱᒋᔭᐅᓪᓗᑎᒃ. 2007-ᖑᓕᖅᑎᓪᓗᒍ, ᑲᓇᑕᐅᑉ ᒐᕙᒪᖓᑦ ᓄᓇᕗᓪᓗ ᒐᕙᒪᒃᑯᖏᑦ ᐊᑐᓂᑦ 
ᑐᓂᓯᒃᑲᓐᓂᓚᐅᖅᑑᒃ $3.1-ᒥᓕᐊᓐ-ᑲᓐᓂᕐᓂᒃ ᑲᓇᑕᒥ-ᓄᓇᕗᒻᒥᓗ ᓄᓇᓕᖕᓄᑦ ᐊᖏᔫᑎᓄᑦ 
ᑮᓇᐅᔭᖁᑎᒋᔭᐅᓕᓂᐊᖅᑐᓂᒃ ᑕᒪᓐᓇᓗ ᐃᓚᒋᓪᓗᓂᐅᒃ ᐱᓕᕆᒻᒪᕆᒍᒪᓯᒪᓂᖏᑕ ᐃᑲᔪᕐᓗᑎᒃ ᒥᑭᓐᓂᖅᓴᓂᒃ 
ᓄᓇᓕᖕᓂᑦ ᐊᖑᒻᒪᑎᖁᓪᓗᒋᑦ ᐊᒃᓱᕈᓐᓴᖅᓯᕙᓪᓕᐊᔪᒧᑦ ᐊᖏᔫᑎᓄᑦ ᐱᔭᕿᐊᖃᖅᑕᖏᓐᓄᑦ.  

ᑐᓴᖅᑕᖃᒃᑲᓐᓂᕈᒪᒍᕕᑦ, ᖃᐅᔨᒋᐊᕐᕕᒋᔪ8ᓇᖅᑖᒃᑭᒃ: 
ᓵᓐ ᒪᐃᓕ     ᓘᕋ ᕼᐃᐊᑉᑎᑦᔅ 
ᓄᓇᓕᖕᓂ ᒐᕙᒪᒃᑯᓐᓂᓗ ᐱᔨᖅᑎᕋᖅᑎᒃᑯᑦ    ᐃᑲᔪᖅᑎ ᑐᓴᐅᒪᑎᑦᑎᓂᕐᒧᑦ ᐊᐅᓚᑦᑎᔨ 
ᓄᓇᕗᑦ ᒐᕙᒪᒃᑯᖏᑦ     ᒐᕙᒪᑐᖃᒃᑯᑦ 
(867) 645-8101     ᓄᓇᕗᒻᒥ ᐊᕕᒃᓯᒪᓂᐅᔪᒧᑦ ᑎᑎᕋᕐᕕᒃ 
smaley@gov.nu.ca     (867) 975-4728 
       hepditchl@inac.gc.ca

